
ՏԵՂԵԿԱՆՔ

ԱՄՆ-ՀՀ “Տեխնոլոգիաների, պատոգենների և փորձառության տարածմանը հակազդելու բնագավառում համագործակցության մասին” միջգերատեսչական պայմանագրի նախագծի վերաբերյալ
Համաձայնագիրը, որը  ԱՄՆ կողմից կստորագրվի Պաշտպանության դեպարտամենտի կողմից, գործելու է “Զանգվածային ոչնչացման զենքի տարածմանը հակազդելու բնագավառում համագործակցության մասին” 2000/07/24-ին ստորագրված ՀՀ-ԱՄՆ միջկառավարական պայմանագրի շրջանակներում: Վերջինիս գործողության ժամկետն սպառվել է 2008թ. փետրվարի 20-ին, բացառությամբ 6-րդ (սահմանափակում է ԱՄՆ տրամադրված սարքավորումների փոխանցումը) և 7-րդ (Համաձայնագրի իրագործման ընթացքում սահմանափակում է ԱՄՆ կառավարությյան դատական պատասխանատվությունը) հոդվածների: Ուստի առաջարկվող միջգերատեսչական համաձայնագիրն ստորագրելու դեպքում հարկ է հաշվի առնել նշված հանգամանքը, (որն, ի դեպ, որոշակիորեն սահմանափակում է ՀՀ ինքիշխանությունը): 
ԱՄՆ հորդորում է ՀՀ-ին հետ ստորագրելու նշված պայմանագիրը: Ավելին 14-18/04/2008-ին Գերմանիայում կայացած “Կենսաբանական սպառնալիքի նվազեցմանը” նվիրված գիտաժողովի ընթացքում ստացված տեղեկոթjան համաձայն (որը հաստատեց նաև Երևանում ԱՄՆ դեսպանությունը) ԱՄՆ պատրաստվում է Պաշտպանության դեպարտմենտի շրջանակներում գործող Ռազմական սպառնալիքների նվազեցման գործակալության (Defense Threat Reduction Agency, DTRA) Անդրյու Ուեբերի (Andrew Weber) գլխավորությամբ պատվիրակություն ուղարկել Հայաստան 2008թ. հունիսի սկզբին` այս բնագավառում ՀՀ-ԱՄՆ համագործակցությունը քննարկելու համար: Հավանաբար ամերիկացիներն ենթադրում են, որ այդ ժամանակ ՀՀ իշխանությունները պատրաստ կլինեն ստորագրելու համաձայնագիրը: 
Հայկական կողմը պետք է հնարավորինս արդյունավետ օգտագործի ԱՄՆ շահագրգռվածությունը և ստորագրելու դեպքում ձգտի, որպեսզի համաձայնագրի ձևակերպումներն ու կիրառման եղանակը հնարավորին չափով համապատասխանեն ՀՀ շահերին: 

Մինչդեռ ԱՄՆ ներկայացված նախագծում տեղ են գտել մի շարք դրույթներ, որոնք շտկելու կարիք ունեն: Մասնավորապես ԱՄՆ կողմից կատարվելիք գործողությունները ներկայացված են որպես հնարավոր (Department of Defense MAY provide...), իսկ ՀՀ կողմից կատարվելիքը պարտադրողական երանգ է կրում (SHALL) կամ ձևակերպումներն ակնհայտորեն սահմանափակում են ՀՀ ինքնիշխանությունը: 

Բացի դրանից, նախագծում կողմերի պարտականությունները ներկայացված են տարբեր հոդվածներում: Կան նաև դրույթներ, որոնք հստակեցնելու կամ պարզաբանելու կարիք ունեն: Այս ամենը արտացոլված է վերանայված տարբերակում (կցվում է)
: 
Ներկայացված պայմանագրի նախագծին (կամ փոփոխված տարբերակին) հավանություն տալու դեպքում ՀՀ իշխանությունները պետք է որոշում կայացնեն, թե ՀՀ որ գերատեսչությունն է ստորագրելու ՀՀ-ԱՄՆ “կենսաբանական զենքի մշակման համար պիտանի տեխնոլոգիաների, պատոգենների և փորձագիտության տարածումն կանխարգելելու մասին” միջգերատեսչական համաձայնագիրը: 
Որպես կողմնորոշիչ տեղեկություն նշենք, որ ԱՄՆ  նմանատիպ պայմանագրեր է կնքել հետևյալ երկրների հետ. 

· Վրաստան` պաշտպանության նախարարություն, որը լիազորել է առողջապահության նախարարությանը այն իրագործելու համար; 

· Ուզբեկստան` պաշտպանության նախարարություն (ՊՆ խնդիրներ է ունեցել համաձայնագրի իրագործման հարցում, հետագայում ներգրավվել է հատուկ իրավիճակների նախարարությունը); 

· Ղազախստան` Էներգետիկայի և հանքային պաշարների նախարարություն (Համաձայնագիրը կնքվել է միջուկային զենքի չտարածման վերաբերյալ, քանի որ Ղազախստանում էին տեղադրված ԽՍՀՄ միջուկային հրթիռները, այնուհետև փոփոխվել է “քիմիական և կենսաբանական” ուղղությամբ), պայմանագրի իրագործման մեջ են ներգրավված առողջապահության և գյուղատնտեսության նախարարությունները; 
· Ուկրաինա` առողջապահության նախարարություն (ի հայտ են եկել իրագործման հետ կապված տեխնիկական խնդիրներ; հետագայում առանձին պայմանագիր է կնքվել գյուղատնտեսության նախարարության հետ); 
· Ադրբեջան` Նախարարների խորհուրդ: 
ՀՀ համապաստախան գերատեսչությունն ընտրելիս հարկ է հաշվի առնել տրամադրվելիք օտարերկրյա սարքավորումները կամ այլ կարգի օժանդակությունն օգտագործելու և փոխանցելու հետ կապված ՀՀ օրենսդրությամբ սահմանված հնարավոր գործընթացները: 

Առաջարկում ենք քննության առնել ԱՄՆ պաշտպանության դեպարտամենտի հետ հնարավոր համաձայնագիր կնքելու հնարավորությունը  ՀՀ հետևյալ նախարարությունների կողմից. 

· Հատուկ իրավիճակների 

· Առողջապահության 

· Գյուղատնտեսության: 
Առաջարկում ենք նաև նախատեսել համապատասխան միջգերատեսչական հանձնաժողովի ստեղծումը: 
Նման համաձայնագրի իրագործման համար ԱՄՆ դեսպանությունում նշանակվում է Պաշտպանության դեպարտամենտից պատասխանատու պաշտոնյա ((Defense Threat Reduction Officer, DTRO): Զուգահեռաբար մայրաքաղաքում հիմնվում է Սպառնալիքի նվազեցման աջակցության կենտրոն (Threat Reduction Support Center, TRSC), որում ներգրավվում են վարձակալված (ոչ թե պետական) աշխատակիցներ: Սովորաբար այդ կենտրոններում գործում են մեկ ԱՄՆ քաղաքացի և 3-5 տեղացի: Մասնավոր զրույցներից ստացված տեղեկության համաձայն, Հայաստանում նման կենտրոնը կարող է գլխավորել Մարսելլա Բերթինը (Marcella Bertin): 

Այս գրասենյակը Կենսաբանական սպառնալիքի նվազեցման ծրագրի (Biological Threat Reduction Program) շրջանակներում կազմակերպում է տեղացի մասնգետների վերապատրաստում, փորձի փոխանակում, մասնակցություն միջազգային գիտաժողովներում, նոր լաբորատորիաների հիմնում, արդիական սարքավորումների տեղադրում, որոնք ծրագրի ավարտից հետո կարող են ծառայել ընդունող պետության նպատակների համար: Այդ նպատակով մշակվում է նաև շարունակականության (sustainability) ծրագիր, որը հնարավորություն կտա այդ լաբարատորիաների և հաստատությունների հետագայում գործելու առանց ԱՄՆ ֆինանսավորման: 
Այս ծրագիրը քննարկելիս հարկ է նկատի ունենալ Հայաստանում ԱՄՆ Գյուղատնտեսության դեպարտամենտի գրասենյակի առկայությունը, որը կարող է ուղղակի մասնակցություն ունենալ նախագծերի իրագործման մեջ: 

Կարևոր է նաև հաշվի առնել, որ ԱՄՆ կառավարությունը կարող է հանդես գալ քիմիական բնագավառում նմանատիպ համաձայնագիր կնքելու առաջարկությամբ: Ուստի կենսաբանական բնագավառում կնքված փաստաթուղթը կարող է ընդհանուր ուղղություն տալ այլ տիրույթներում այս կարգի երկկողմանի համագործացության համար: 
Կից ներկայացվում եմ ԱՄՆ նախագիծը և փոփոխված տեքստը, որում առաջարկված փոփոխությունները գունանշված են (highlight), իսկ ավելացված հատվածները` ընդգծված: 

Խնդրում ենք Ձեր կարգադրությունը համաձայնագրի նախագծի ընտրված տարբերակը շահագրգիռ գերատեսչություններին ներկայացնելու համար: 
Կից` 

· Համաձայնագրի ԱՄՆ նախագիծ

· Համաձայնագրի մշակված տարբերակ
@

Ա.Ազնաուրյան

խորհրդական
� Փոփոխված առաջարկվող տարբերակում, բացի վերը նշված դիտողություններից, առաջարկվում է “Armenian territory” արտահայտությունը` “territory of the Republic of Armenia” ձևակերպման փոխարեն: Ընդունվելու դեպքում այն հնարավորություն կտա օգտագործելու պայմանագրով նախատեսված կարողությունները ԼՂ-ում, ինչպես նաև անուղղակիորեն կամրագրի այդ տարածքների իրական կարգավիճակը: 

